
Xa é ben coñecido o asunto de que o emprego dun-
ha palabra produce resultados distintos en función do
sexo que empreguemos. É aquilo dun home público ou
dunha muller pública ou aqueloutro de alcumar a al-
guén de zorro ou de zorra,que o dicionario que consul-
to define na entrada fig. como zamurgo, astuto, malicio-
so, taimado, no primeiro caso, e prostituta, puta, candon-
ga,pendanga, fulana no segundo.

Pois o mesmo sucede –e cos mesmos resultados– na
literatura e no cine cos vampiros e coas vampiresas des-
de aquela novela Dracula de Bram Stoker, cuxo arqueti-
po tivo diversos intérpretes á hora de levalo á pantalla
(Bela Lugosi, Christopher Lee, Klaus Kinski, Gary Old-
man): o non–vivo aristocrático e elegante que seduce
mulleres e que as posúe non por vía xenital, senón he-
mática coa habitual mordedela no pescozo.Películas de
medo nas cales a carga erótica está presente pero de
maneira figurada nun xénero encetado por Murnau
cando rodou Nosferatu (1922) con estética expresionis-
ta.

En todo caso, o vector erótico non iría na dirección
vampiro–vítima senón na contraria, incluso con esaxe-
ración como sería o caso daquela película da Hammer
As noivas de Drácula (1960) que tivo remake coas con-
cubinas que tiña Jonathan
Harker (Keanu Reeves)
cando estaba retido no
castelo do conde en Drá-
cula, de Bram Stoker
(1992) film dirixido por
Francis F.Coppola

Pero o papel da muller
vampira foi anterior, cando
o tamén irlandés J.T. Sheri-
dan Le Fanu, autor de no-
velas góticas,publicou Car-
milla –que influiu en Sto-
ker– que inspirou a pelícu-
la temperá Vampyr,a muller
vampiro (1932) e recente-
mente Lesbian vampire ki-
llers (2009).As máis das ve-
ces, no cine o rol feminino
resultou abertamento eró-
tico, pero non no senso in-
verso –como se tratase dun
papel de mantis relixiosa–
senón lésbico; é dicir, para
consumo preferentemente
masculino. A maneira de
réplica ao Dracula de Bela
Lugosi (1931), Hollywood
levou á pantalla A filla de
Drácula (1936), con Gloria
Holden como a condesa
María Zaleska.

Sen declarado rexistro
erótico, o mexicano F. Cu-

riel rodou As vampiras (1967) con John Carradine e
Moncho Armendáriz. Si que o tiña, co pulo que deu a
permisividade chegada coa década dos 60, a película
homónima que entre nós fixo o inefable Jesús “Jess”
Franco en 1971, que dous anos despois recuncou en El
ataque de las vampiras.Recentemente,o film alemán So-
mos a noite (2010) de D. Gansel recuperou o tema das
rapazas vampiras co eterno asunto da elección entre o
amor ou a inmortalidade. Sen esquecer o fenómeno xu-

venil de Crepúsculo ou de True blood.
Despois da parodia cómica que foi O baile dos vam-

piros (1967), de Roman Polanski, a maneira de rexistro
mixto teriamos Entrevista co vampiro (1994) con guión
da autora da novela,Anna Rice, e Tom Cruise, Brad Pitt,
Antonio Banderas e Kirsten Dunst no papel de Claudia,
unha vampira de corpo de nena de once anos pero co-
ñecementos de séculos.

Pero o termo vampiresa tamén ten outro significado,
normalmente máis estendido que o desas supostas cria-
turas da noite que vagan na procura dunha dose de san-
gue.Levando o rol etolóxico de homes e mulleres ao ar-
quetipo, ben axiña o cine fixo do xogo da sedución un
eixe argumental fundamental. Pero mentres o proceder
dalgúns grandes sedutores de antano (Rodolfo Valenti-
no ou Douglas Fairbanks) hoxe semellaría abertamente
gai, o comportamento das actrices que encarnaron o
papel de conquistadora de homes apenas variou ao lon-
go dun século máis alá das modas de cada momento,
mesmo cando nalgún caso xogaron á androxinia,como
Marlene Dietrich ou Greta Garbo.Aquelas Hedy Lamarr,
Joan Crawford, Jean Harlow, Lana Turner, Ida Lupino ou
as eternas Rita Hayworth e Marilyn Monroe

Vampiros e erotismo: unha combinación de éxito.

